
ᖃᓄᐃᓕᖓᓚᐅᕈᓯᖓ:  ᓯᒡᔭᕆᐊᖅ ᖃᐅᔨᓴᖅᑕᐅᓚᐅᕐᑐᖅ ᖃᓄᐃᓕᖓᓂᖏᓐᓄᑦ 
ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᓄᑦ COSEWIC−ᑯᓐᓄᑦ 
ᒪᐃᖑᑎᓪᓗᒍ 2012-ᒥ.  ᑲᑎᒻᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᑖᓐᓇ ᓯᒡᔭᕆᐊᖅ 
ᑎᑎᕋᖅᑕᐅᖁᓪᓗᒍ ᒪᓕᒐᕐᓄᑦ ᐃᓕᑕᕆᔭᐅᓂᖃᕐᓗᓂ ᐊᔾᔨᐅᖏᑦᑐᒥᒃ ᐃᓱᒫᓗᑕᐅᓂᕐᒧᑦ 
ᐱᔾᔪᑎᒋᓪᓗᒍ ᑖᓐᓇ ᓯᒡᔭᕆᐊᖅ ᑕᑯᔭᐅᒐᔪᒃᐸᓚᐅᖅᓯᒪᔪᖅ, ᑕᐃᔅᓱᒪᓂᓗ 
ᐊᒥᓱᒻᒪᕆᐊᓘᕙᓚᐅᖅᓯᒪᔪᑦ ᐊᒃᑐᖅᑕᐅᓯᒪᓕᖅᓱᑎᒃ ᐊᒥᓲᔪᓐᓃᖅᑐᒻᒪᕆᐅᕗᖅ,  ᐱᔾᔪᑎᒋᓪᓗᒍ 
ᑎᖕᒥᖕᓂᐊᖅᑕᐅᕕᒡᔪᐊᖅᐸᓚᐅᕐᓂᖏᓐᓄᑦ ᐊᖑᓇᓱᑦᑕᖃᑦᑕᖅᓱᑎᒡᓗ.   ᐊᖑᓇᓱᓐᓂᖅ 
ᓄᖃᖅᑎᑕᐅᓯᒪᓕᕐᑐᖅ ᑲᓇᑕᐅᑉᓗ ᒥᐊᒐᖕᒥᐅᓪᓗ ᓄᓇᖃᑦᑎᒌᒡᕕᖓᓐᓂᒃ, ᑭᓯᐊᓂ 
ᐊᒥᓲᖏᓐᓂᖅᓴᒻᒪᕆᐅᕗᑦ ᓱᓕ, ᑕᐃᒪᖓᑦ ᓯᕗᓂᐊᒍᑦ ᐊᒥᓲᑎᒋᕙᓚᐅᖅᓯᒪᔭᒥᓂᒃ 
ᐊᖑᒪᔪᓐᓃᖅᓱᑎᒃ, ᐊᖑᓇᓱᒃᑕᐅᖃᑦᑕᓚᐅᖏᑎᓪᓗᒋᑦ ᓱᓕ. ᓇᔪᖅᐸᒃᑕᖏᑦ ᓄᓇᐃᑦ ᐅᑭᐅᒃᑯᑦ 
ᑕᐅᕙᓂ ᓂᒋᖅᐸᓯᐊᓃᓐᓂᕋᖅᑕᐅᔪᒥ ᐊᒥᐊᓕᑲᒥ, ᐊᒻᒪᓗ  ᑎᑭᓯᒪᕝᕕᒋᑲᐃᓐᓇᖅᐸᒃᑕᖏᑦ 
ᐊᖅᑯᑎᒋᕙᒃᑕᖏᑦ ᐅᓗᕆᐊᓇᕈᑕᐅᓂᖅᐹᖑᓇᓱᒋᔭᐅᓕᖅᓱᑎᒃ. (ᑕᑯᓗᒍ ᑕᑯᑎᑦᑎᔾᔪᑦ 1).   
 
ᑲᓇᑕᓕᒫᒥ ᐆᒪᔪᐃᑦ ᐅᓗᕆᐊᓇᖅᑐᒦᓕᓂᖏᓐᓄᑦ SARA-ᑯᑦ ᒪᓕᒐᖅᑎᒍᑦ, ᐱᑕᖃᖏᑦᑐᖅ 
ᒪᓕᒐᕐᓂᒃ ᐊᔪᕐᓇᖅᑎᑦᑎᓇᔭᖅᑐᒥᒃ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐅᕝᕙᓗᓐᓃᑦ 
ᒪᓕᒐᖃᖅᑎᑦᑎᓂᕐᒥᒃ ᑖᒃᑯᓄᖓᑦ ᓯᒡᔭᕆᐊᕐᓄᑦ ᓇᔪᖅᑕᐅᔪᓐᓇᖅᑐᑦ 
ᓴᐳᓐᓂᐊᖅᑕᐅᔪᓐᓇᕐᓂᖏᓐᓂᒃ ᑎᖕᒥᐊᑦ ᐆᒪᔪᐃᓪᓗ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓕᖅᑎᓪᓗᒋᑦ 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖏᓐᓂᒃ. ᒪᓕᒐᖅᑕᓕᐅᒐᓗᐊᖅ ᓴᓇᔭᐅᓯᒪᔪᖃᕆᐊᖃᕐᓂᖅ 

ᐊᐅᓚᑦᑎᔾᔪᑎᒃᓴᓂᒃ ᐸᕐᓇᐅᑎᓂᒃ, ᐱᖓᓱᑦ 3 ᐊᕐᕋᒍᐃᑦ ᐃᓗᐊᓂ, ᐃᓕᔭᐅᓚᐅᖅᑎᓪᓗᒋᑦ 
ᒪᓕᒐᕐᓄᑦ ᐃᓕᑕᕆᔭᐅᓯᒪᓂᕐᒧᑦ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖏᓐᓄᑦ.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Figure 1.  ᐅᑯᐊ  ᑕᒡᕙ  ᑕᑯᑎᑦᑎᔾᔪᑏᑦ  1−ᒦᑦᑐᑦ  ᐱᔭᐅᓯᒪᔪᑦ    ᖃᓄᐃᓕᖓᓂᖏᓐᓄᑦ  
ᐆᒪᔪᐃᑦ  ᐊᒥᓲᔪᓐᓃᖅᐸᓪᓕᐊᓗᐊᕐᓂᕋᖅᑕᐅᓯᒪᔪᑦ  ᑲᓇᑕᒥ    ᑲᑎᒪᔨᕋᓛᖏᓐᓄᑦ  ᐊᒻᒪᓗ  
ᑕᑯᑎᑦᑎᔾᔪᑦ 1. ᖃᓄᐃᓕᖓᓂᖏᓐᓄᑦ  ᓇᐃᓈᖅᑕᐅᓯᒪᔪᓂᒃ  ᐅᓂᒃᑳᕈᑏᑦ.  
ᑕᑯᒃᓴᐅᑎᑦᑎᕗᑦ  ᑕᒡᕙ  ᓈᔪᖃᑦᑕᖅᑕᖏᑦ  ᓄᓇᐃᑦ  ᓯᒡᔭᕆᐊᑦ  ᑕᒫᓂ  ᐅᐊᖕᓇᖅᐸᓯᓂᒃ  
ᐊᒥᐊᓕᑲᐅᓂᕋᖅᑕᐅᔪᑉ ᑲᓇᑕᐅᓪᓗ ᐊᒥᐊᓕᑲᒥᐅᓪᓗ ᓄᓇᖅᑲᑎᒌᒡᕕᖓᓐᓂ 
ᐃᕙᕝᕕᒋᕙᒃᑕᖏᑦ/ᓄᓕᐅᕐᕕᒋᕙᒃᑕᖏᓐᓂᒃ ᒪᓂᖃᕐᕕᒋᕙᒃᑕᖏᑦ (ᑲᔪᐃᑦ) ᐊᒻᒪᓗ  ᓂᒋᐊᓂᒃ 
ᐊᒥᐊᓕᑲᐅᑉ ᐅᑮᕕᒋᕙᒃᑕᖏᑦ ᓄᓇᖏᓐᓂ (ᖁᖅᓱᔮᖅᑐᑦ).   

ᑐᑭᓯᓂᐊᕐᕕᖃᕐᓂᖏᑦ: 
 
ᐊᕙᑎᓕᕆᔨᒃᑯᑦ  ᓇᒃᓯᐅᔾᔨᓚᐅᖅᑐᑦ ᑐᑭᓯᓂᐊᕈᑎᒃᓴᓂᒃ ᑎᑎᖃᖁᑎᓕᖕᓂᒃ (ᖃᓗᓈᑎᖅᑐᓂᒃ 
ᐃᓄᒃᑎᑐᓪᓗ) ᐊᖑᓇᓱᒃᑎᓄᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ, ᐱᖓᓲᔪᖅᑐᓄᑦ 6-
ᖑᔪᓂᒃ ᓄᓇᓕᖕᓂᒃ, ᓄᓇᕗᒻᒥ (ᐅᖅᓱᖅᑑᖅ, ᑕᓗᕐᔪᐊᑦ, ᐃᖃᓗᒃᑑᑦᑎᐊᖅ, ᐅᒥᖕᒪᖅᑑᖅ, 
ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ) ᑎᑎᖃᕐᓂᐊᕐᕕᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᒃᑯᑦ ᕕᕗᐊᕆ 7, 2013-ᖑᑎᓪᓗᒍ. ᑐᑭᓯᑎᑦᑎᒋᐊᕈᑎᑦ ᐃᓚᖃᓚᐅᖅᑐᑦ 
ᒪᑯᓂᖓ: 
 

- ᑐᑭᓯᓇᑦᑎᐊᖅᑐᒥᒃ ᐅᖃᐅᓯᕐᒥᒃ ᐊᑐᖅᑐᓂᒃ ᓇᐃᓈᖅᑕᐅᓯᒪᓪᓗᑎᒃ 
ᐅᓂᒃᑳᖅᑕᐅᓯᒪᔪᖃᖅᐳᑦ ᑕᐃᒃᑯᓇᖓᑦ ᖃᓄᐃᓕᖓᓂᖏᓐᓄᑦ 
ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᓄᑦ 
COSEWIC−ᑯᓐᓄᑦ ᖃᐅᔨᓴᖅᑕᐅᓯᒪᔪᓂᒃ ᐊᒻᒪᓗ ᓇᓗᓇᐃᔭᐃᔾᔪᑎᓂᒃ 
ᖃᓄᐃᓕᖓᓂᖏᓐᓂᒃ ᐅᓂᒃᑳᓕᐊᓂᒃ ᓯᔭᕆᐊᕐᓂᒃ. ᑐᑭᓯᐅᒪᔾᔪᑎᒃᓴᐃᑦ 
ᐱᑕᖃᓚᐅᖅᐳᑦ ᐱᔾᔪᑎᖃᖅᑐᑦ ᑖᒃᑯᓂᖓ ᐆᒪᔪᓂᒃ, ᐅᓗᕆᐊᓇᕈᑕᐅᓕᖅᑐᓂᒃ 
ᐊᑦᑕᕐᓇᕈᑕᐅᓕᖅᑐᓂᒃ ᑖᒃᑯᓄᖓ ᐆᒪᔪᕐᓄᑦ, ᐊᒻᒪᓗ ᐱᔾᔪᑕᐅᓂᖏᓐᓂᒃ 
ᐊᑐᓕᖁᔭᐅᓯᒪᓕᕐᓂᖅ ᐃᓕᔭᐅᖁᓪᓗᒋᑦ ᒪᓕᒐᕐᓄᑦ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ. 

- ᐅᓂᒃᑳᕈᑎᓂᒃ ᑕᑯᓈᒐᒃᓴᓂᒃ ᓴᓇᓯᒪᓚᐅᕆᕗᑦ ᐅᓂᒃᑳᖅᓯᒪᑦᑎᐊᖅᑐᓂᒃ 
ᖃᐅᔨᒪᔭᐅᔭᕆᐊᖃᕐᓂᖏᓐᓂᒃ ᓯᒡᔭᕆᐊᑦ, ᐊᒻᒪᓗ ᑕᐃᒃᑯᓂᖓ ᖃᓄᐃᓕᖓᓂᖏᓐᓄᑦ 
ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᓄᑦ 
COSEWIC−ᑯᓐᓄᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᐊᒻᒪᓗ ᐅᓂᒃᑳᕈᑎᓂᒃ ᖃᓄᖅ 
ᑐᑭᖃᓲᖑᖕᒪᖔᑕ ᐃᓕᔭᐅᒑᖓᒥᒃ ᒪᓕᒐᕐᓄᑦ ᐃᓕᑕᕆᔭᐅᔾᔪᑎᖃᕐᓂᐊᕐᓂᕐᒧᑦ.  

- ᑕᒪᒃᑭᖅᑐᓂᒃ ᐃᓘᓐᓇᖏᓐᓂᒃ ᖃᓄᐃᓕᖓᓂᖏᓐᓄᑦ 
ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᓄᑦ 
COSEWIC−ᑯᓐᓄᑦ ᖃᐅᔨᓴᖅᑕᐅᓯᒪᓂᖏᑦ ᐊᒻᒪᓗ ᖃᓄᐃᓕᖓᓕᕐᓂᖏᓐᓂᒃ 
ᐅᓂᒃᑳᓕᐊᑦ ᐱᓪᓗᒋᑦ ᓯᒡᔭᕆᐊᑦ (ᖃᕆᑕᐅᔭᒃᑰᖓᔪᓐᓇᖅᑐᑦ ᖃᓗᓇᑎᑑᖅᑐᑦ ᑭᓯᐊᓂ).  
 

 
ᓄᓇᓕᖕᒥᐅᑦ ᐊᐱᕆᔭᐅᖃᑦᑕᓚᐅᖅᑐᑦ ᕿᒥᕐᕈᐊᖁᔭᐅᓪᓗᑎᒃ ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᓂᒃ 
ᓇᒃᓯᐅᑎᔭᐅᓯᒪᓚᐅᖅᑐᓂᒃ ᐊᒻᒪᓗ ᑭᐅᖁᔭᐅᓪᓗᑎᒃ ᑎᑎᕋᖅᓯᒪᔪᓂᒃ (ᔪᓚᐃ 12, 2013-ᒧᑦ 
ᐱᕕᒃᓴᖃᖅᑎᑕᐅᓪᓗᑎᒃ) ᑲᓇᑕᒥ ᐆᒪᔪᓕᕆᔨᒃᑯᑦ ᐱᔨᑦᑎᕋᖅᑎᒃᑯᖏᓐᓄᑦ, ᐃᓕᑕᕆᔭᐅᓯᒪᔪᒥᒃ 
ᖃᓄᐃᓕᖓᖁᔭᖏᓐᓂᒃ ᐃᓕᔭᐅᔪᒪᓂᖏᓐᓂᒃ ᒪᓕᒐᕐᓄᑦ (ᓲᕐᓗ ᐆᒃᑑᑎᒋᓗᒍ, 
ᐊᑭᕋᖅᑐᕐᓂᖏᓐᓂᒃ, ᐃᑲᔪᖅᓱᐃᓂᖏᓐᓂᒃ ᐅᕝᕙᓗᓐᓃᑦ ᖃᓄᐃᑦᑐᐃᓐᓈᖅᑎᑦᑎᓐᓂᖏᓐᓂᒃ) 
ᐊᒻᒪᓗ ᐊᓯᖏᓐᓂᒃ ᐅᖃᐅᓯᒃᓴᖃᑐᐊᕈᑎᒃ, ᐃᓱᒪᓘᑎᖃᕈᑎᒡᓗᓐᓃᑦ ᐅᕝᕙᓗᓐᓃᑦ 
ᖃᐅᔨᒪᔭᐅᖁᔭᒥᓂᒃ ᐃᓱᒪᒃᓴᖅᓯᐅᕈᑕᐅᖁᔭᖏᓐᓂᒃ ᐱᑕᖃᖅᐸᑕ. 
 
 
ᐊᑐᓕᖁᔭᓕᐊᑦ: 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᐱᕆᔭᐅᓕᖅᐳᑦ ᐃᓱᒪᒃᓴᖅᓯᐅᖁᔭᐅᓂᖅ 
ᐃᓕᑕᕆᔭᐅᓯᒪᓂᐊᖅᑐᒥᒃ ᐃᓱᒪᓕᐅᕈᓐᓇᕐᒪᖔᑕ ᐃᓕᔭᐅᖁᒍᓂᒋᑦ 

ᐃᓕᔭᐅᖁᓐᖏᒃᑯᓂᒋᓪᓗᓐᓃᑦ ᐃᑲᔪᖅᓱᖅᑕᐅᓂᖏᓐᓂᒃ ᖃᓄᐃᓕᖓᓂᖏᓐᓄᑦ 
ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᓄᑦ COSEWIC−ᑯᓐᓄᑦ 
ᐱᒋᐊᖅᑎᑦᑐᒪᔭᖏᓐᓂᒃ ᐃᓕᔭᐅᑎᑦᑎᓂᖅ ᒪᓕᒐᕐᓄᑦ ᓯᒡᔭᕆᐊᕐᓂᒃ ᐊᔾᔨᐅᖏᑦᑐᒥᒃ 
ᐃᓱᒪᓘᑕᐅᓕᕐᓂᕐᒥᒃ, ᑲᓇᑕᓕᒫᒥ ᐆᒪᔪᐃᑦ ᐅᓗᕆᐊᓇᖅᑐᒦᓕᓂᖏᓐᓄᑦ SARA-ᑯᑦ ᒪᓕᒐᕐᓄᑦ.  
 
 
 
 
ᐋᕿᓱᕐᑕᖓ: 

 
ᓖᓴ ᐱᐅᕆ 
ᑲᓇᑕᒥ ᐆᒪᔪᓕᕆᔨᒃᑯᖏᓐᓂᒃ, ᐃᖃᓗᓐᓂ           30 ᔪᓚᐃ 2013 

ᖃᓄᐃᓕᖓᓂᖏᓐᓄᑦ  ᐆᒪᔪᐃᑦ  ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ  ᑲᓇᑕᒥ    
ᑲᑎᒪᔨᕋᓛᖏᓐᓄᑦ  ᖃᐅᔨᓴᖅᑕᐅᓯᒪᔪᑦ  ᐊᒻᒪᓗ  ᖃᓄᐃᓕᖓᓕᕐᓂᖏᓐᓄᑦ  ᓯᒡᔭᕆᐊᑦ  
(ᖃᓗᓈᑎᑐᑦ  ᖃᐅᔨᓴᖅᑎᓄᑦ  ᑕᐃᔭᐅᔪᖅ  Tryngites  subrificollis−ᒥᒃ)  ᑲᓇᑕᒥ 

 
ᓇᐃᓈᖅᑕᐅᓯᒪᓪᓗᑎᒃ 

 
 

 

 

 

 

 

 

 

ᐅᑯᐊ  ᑕᒡᕙ  ᓇᐃᓈᖅᑕᐅᓯᒪᔪᓂᒃ  ᖃᐅᔨᒪᑎᑦᑎᔾᔪᑏᑦ  ᐱᑕᖃᓕᖅᑐᓂᒃ  

ᖃᓄᐃᓕᖓᓂᖏᓐᓄᑦ  ᐆᒪᔪᐃᑦ  ᐊᒥᓲᔪᓐᓃᖅᐸᓪᓕᐊᓗᐊᕐᓂᕋᖅᑕᐅᓯᒪᔪᑦ  ᑲᓇᑕᒥ    

ᑲᑎᒪᔨᕋᓛᖏᓐᓄᑦ  ᐊᒻᒪᓗ  ᖃᓄᐃᓕᖓᓂᖏᓐᓂᒃ  ᐅᓂᒃᑳᓕᐊᑦ  ᐱᓪᓗᒋᑦ    ᓯᒡᔭᕆᐊᑦ  

ᑲᓇᑕᒥ.  ᑖᒃᑯᐊ  ᑕᐃᒪᐃᑦᑐᑦ    ᓯᒡᔭᕆᐊᑦ  ᐃᓕᔭᐅᖁᔭᐅᓯᒪᓕᕐᒪᑕ  ᐊᑐᓕᖁᓕᐊᖑᓪᓗᑎᒃ  

ᑎᑎᖃᖏᓐᓄᑦ  ᒪᓕᒐᖅᑎᒍᑦ  ᐊᔾᔨᐅᖏᑦᑐᒥᒃ  ᐃᓱᒪᓘᑕᐅᓕᖅᑐᓄᑦ  ᒪᓕᒃᑕᐅᓗᑎᒃ  ᐆᒪᔪᐃᑦ  

ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓄᑦ  ᒪᓕᒐᐃᑦ.   

ᖃᐅᔨᓴᖅᑕᐅᓚᐅᕐᓂᖏᓐᓄᑦ  ᓇᐃᓈᖅᑕᐅᓯᒪᓪᓗᑎᒃ  ᐅᓂᒃᑳᑦ  -  ᒪᐃ  2012 
ᑕᐃᔭᐅᓲᖑᓂᖏᑦ  ᐆᒫᔪᐃᑦ 
ᓯᒡᔭᕆᐊᑦ  Buff-breasted  Sandpiper−ᖑᓂᕋᖅᑕᐅᔪᑦ  ᖃᓪᓗᓈᑎᑐᑦ 
ᖃᐅᔨᓴᖅᑎᓄᑦ  ᐊᑎᖃᖅᑎᑕᐅᓂᖏᑦ 
Tryngites  subruficollis   
ᖃᓄᐃᓕᖓᓂᖏᑦ 
ᐊᔾᔨᐅᖏᑦᑐᒥᒃ  ᐃᓱᒪᓘᑕᐅᔪᑦ   
ᐱᔾᔪᑕᐅᔪᑦ  ᑕᐃᒫᒃ  ᑎᒃᑯᐊᖅᑕᐅᓂᖏᑦ 
ᑲᓇᑕᐅᑉ  ᐅᑭᐅᖅᑕᖅᑐᖓᓃᓲᖑᖕᒪᑕ  ᖃᓂᒋᔭᖏᓐᓃᑦᑐᑦ  872%  ᐳᓴᓐᑎᖏᓐᓃᑦᑐᑦ  ᑲᓇᑕᐅᑉ/ᐊᒥᐊᓕᑲᒥᐅᓪᓗ  ᓄᓈᓗᐊᓐᓂ  
ᓄᐊᑦ  ᐊᒥᐊᓕᑲᐅᓂᕋᖅᑕᐅᔪᒥ  ᓄᓕᐊᕐᕕᐅᕙᖕᓂᖏᓐᓂ  ᑎᑭᐅᒪᔭᐅᕙᒃᑐᓂᒃ  ᑕᒃᑯᓄᖓ  ᓯᒡᔭᕆᐊᕐᓄᑦ,  ᐊᒻᒪᓗ  
ᖃᓂᒋᔭᖏᓐᓃᑦᑐᑦ  75%  ᐳᓴᓐᑎᖏᓐᓂᒃ  ᓄᓇᕐᔪᐊᕐᓕᒫᒥ  ᐱᑕᖃᖅᑎᒋᓂᖏᑦ.  ᑖᒃᑯᐊ  ᐆᒪᔪᐃᑦ  
ᐱᑕᖃᑦᑎᐊᖅᑐᐊᓘᕙᓚᐅᖅᑐᑦ,  ᐊᒻᒪᓗ  ᐃᒻᒪᖄ,  ᑕᐃᔅᓱᒪᓂ  ᐊᒥᓱᐊᓘᕙᓚᐅᖅᑐᒃᓴᐅᒻᒪᕆᒃᑐᑦ,    ᑭᓯᐊᓂᓕ,  ᐊᒃᓱᒻᒪᕆᐊᓗᒃ  
ᐊᒥᓲᔪᓐᓃᖅᐹᓪᓕᖅᓯᒪᓕᕐᒪᑕ  ᐱᔾᔪᑕᐅᓂᖏᓐᓄᑦ  ᐊᒥᓱᐊᓗᖕᓄᑦ  ᓂᐅᕐᕈᑎᒃᓴᐅᓂᕐᒧᑦ  ᐱᓇᓱᐊᖅᑕᐅᖃᑦᑕᖅᓯᒪᓂᖏᓐᓄᑦ  
ᑕᐃᒪᖓᓂᒃ  ᐃᓱᐊᓂᒃ  1800−ᖏᓐᓂᒃ  ᐊᒻᒪᓗ  ᐱᒋᐊᓕᓵᕐᓂᖏᓐᓂᒃ  1900−ᖏᓐᓂ  ᐊᕐᕋᒍᓂᒃ.  1920−ᖑᓕᖅᑎᓪᓗᒍ,  
ᐃᓱᒪᒋᔭᐅᓕᓚᐅᖅᓯᒪᔪᑦ  ᓄᖑᓐᓂᐊᕋᓱᒋᔭᐅᓂᖅ.  ᐊᒥᓱᖅᐹᓪᓕᕆᐊᓕᓚᐅᖅᓯᒪᔪᑦ  ᐱᑕᖅᑕᐅᑕᐃᓪᓕᒪᑎᑕᐅᓕᕋᒥᒃ  ᓄᐊᑦ  
ᐊᒥᐊᓕᑲᒥᒃ,  ᑭᓯᐊᓂ  ᓱᓕ  ᐊᒥᓲᓂᖏᑦ  ᐊᑦᑎᖕᓂᖅᓴᐅᖏᓐᓇᖅᐳᑦ  ᑕᐃᒃᑯᓇᖓᑦ  ᓯᕗᓂᐊᒍᑦ  
ᐱᑕᖅᑕᐅᓗᐊᖃᑦᑕᕆᐊᓚᐅᖏᑎᓪᓗᒋᑦ  ᓱᓕ.  ᓴᕿᓯᒪᔪᖃᖅᐳᖅ  ᐊᒥᓲᔪᓐᓃᒃᑲᓐᓂᖅᓯᒪᓂᖏᓐᓂᒃ  ᒫᓐᓇᓵᖅ  ᖁᓕᖏᓐᓃᑦᑐᑦ  
ᐊᒥᓱᒐᓴᐃᑦ  ᐊᕐᕋᒍᐃᑦ  ᐊᓂᒍᖅᓯᒪᓕᖅᑐᓂ,  ᐊᒻᒪᓗ  ᐊᒥᓲᓪᓗᑎᒃ  ᓴᐳᓐᓂᐊᖅᑎᐅᔪᑦ  ᑎᒥᖁᑎᖏᑦ  ᐃᓱᒪᖃᓕᖅᑐᑦ  ᐆᒫᔪᐃᑦ  
ᑖᒃᑯᐊ  ᐃᓱᒪᓘᑕᐅᔭᕆᐊᖃᕐᓂᖏᓐᓂᒃ  ᓇᓂᑐᐃᓐᓇᖅ  ᓇᔪᖅᐸᒃᑕᖏᓐᓂ.  ᑭᓯᐊᓂ,  ᑖᓐᓇ  ᑎᖕᒥᐊᖅ  
ᐊᔪᕐᓇᖅᑐᒻᒪᕆᐅᖃᑦᑕᖅᑐᖅ  ᖃᐅᔨᓴᖅᑕᐅᑦᑎᐊᕈᓐᓇᕐᓂᖅ  ᐊᑐᑏᖃᑦᑎᐊᖅᑐᒥᒃ,  ᐊᒻᒪᓗ  ᖃᐅᔨᒪᔾᔪᑎᒃᓴᐃᑦ  ᐱᑕᖃᕆᐊᓖᑦ  
ᓇᓚᐅᑦᑖᕈᑕᐅᓂᖏᓐᓄᑦ  ᐊᒥᓲᑎᒋᓂᖏᑦ  ᓱᓕ  ᐊᒥᒐᖅᐳᑦ.  ᓯᓚᑖᒍᑦ  ᓄᓕᐊᓕᖅᐸᖕᓂᖏᓐᓂᒃ,  ᐱᑕᖃᕈᓐᓃᖅ2ᐸᓪᓕᐊᓂᖏᑦ  
ᐊᒻᒪᓗ  ᓱᕈᖅᑕᐅᖃᑦᑕᕐᓂᖏᑦ  ᐱᕈᖅᑐᖃᕐᑐᖅᒦᒐᔪᖕᓂᖏᑦ,  ᑕᒪᐃᓐᓂᒃ  ᐅᑭᐅᖑᑎᓪᓗᒍ  ᓇᔪᖃᑦᑕᖅᑕᖏᑦ  ᓴᐅᑦ  
ᐊᒥᐊᓕᑲᒥᐅᓂ  ᐊᒻᒪᓗ  ᑎᑭᓴᖅᐸᓪᓕᐊᓕᕐᓂᖏᓐᓂᒃ  ᐊᖅᑯᑎᒋᕙᒃᑕᖏᑦ,  ᐅᒃᐱᕆᔭᐅᕗᑦ  ᐅᓗᕆᐊᓇᕐᓂᖃᕐᓂᖅᐹᖑᓂᖏᓐᓂᒃ.   
ᓇᓃᖃᑦᑕᕐᓂᖏᑦ 
ᔪᑳᓐ,  ᓄᓇᑦᓯᐊᖅ,  ᓄᓇᕗᑦ,  ᐳᕆᑎᔅ  ᑲᓚᒻᐱᔭ,  ᐋᓪᐴᑕ,  ᓴᔅᑳᑦᓱᐋᓂ,  ᒫᓂᑑᐸ,  ᐋᓐᑎᐅᕆᔫ,  ᑯᐸᐃᒃ 

ᐅᑯᐊ  ᑕᒡᕙ  ᑕᑯᑎᑦᑎᔾᔪᑏᑦ  1−ᒦᑦᑐᑦ  ᐱᔭᐅᓯᒪᔪᑦ    ᖃᓄᐃᓕᖓᓂᖏᓐᓄᑦ  ᐆᒪᔪᐃᑦ  
ᐊᒥᓲᔪᓐᓃᖅᐸᓪᓕᐊᓗᐊᕐᓂᕋᖅᑕᐅᓯᒪᔪᑦ  ᑲᓇᑕᒥ    ᑲᑎᒪᔨᕋᓛᖏᓐᓄᑦ  ᐊᒻᒪᓗ  
ᖃᓄᐃᓕᖓᓂᖏᓐᓄᑦ  ᓇᐃᓈᖅᑕᐅᓯᒪᔪᓂᒃ  ᐅᓂᒃᑳᕈᑏᑦ.  ᑕᑯᒃᓴᐅᑎᑦᑎᕗᑦ  ᑕᒡᕙ  
ᓈᔪᖃᑦᑕᖅᑕᖏᑦ  ᓄᓇᐃᑦ  ᓯᒡᔭᕆᐊᑦ  ᑕᒫᓂ  ᓄᐊᑦ  ᐊᒥᐊᓕᑲᐅᓂᕐᒥ  
ᐃᕙᕝᕕᒋᕙᒃᑕᖏᑦ/ᓄᓕᐅᕐᕕᒋᕙᒃᑕᖏᓐᓂᒃ  (ᑲᔫᓂᖏᑦ)  ᐊᒻᒪᓗ  ᓴᐊᑦ  ᐊᒥᐊᓕᑲᒥ  (ᓂᒋᐊᓂ)  
ᐅᑮᕕᒋᕙᒃᑕᖏᑦ  (ᖁᖅᓱᔮᖅᑐᑦ).   
 

ᑖᒃᑯᐊ  ᓇᐃᓈᖅᑕᐅᓯᒪᓪᓗᑎᒃ  ᐅᓂᒃᑳᑦ  ᑐᖓᕕᖃᖅᐳᑦ  ᖃᐅᔨᒪᔾᔪᑎᓂᒃ  ᑕᒪᐃᓐᓂᒃ  

ᖃᓗᓈᑎᑑᖓᑦᑎᐊᕐᓂᖏᓐᓂᒃ  ᑎᑎᕋᖅᑕᐅᓯᒪᔪᓂᒃ  ᐆᒪᔪᐃᑦ  ᐊᒥᓲᖏᓗᓕᐊᕐᓂᖏᓐᓄᑦ  

ᑲᑎᒪᔨᕋᓛᓄᑦ  ᖃᐅᔨᓴᖅᑕᐅᓯᒪᔪᓂᒃ  ᐊᒻᒪᓗ  ᖃᓄᐃᓕᖓᓂᖏᓐᓄᑦ  ᐅᓂᒃᑳᓕᐊᖏᓐᓂ  

ᓯᒡᔭᕆᐊᑦ  ᑲᓇᑕᒥ.  ᑖᒃᑯᐊ  ᐃᓗᐊᓂ  ᓇᐃᓈᖅᑕᐅᓯᒪᔪᑦ  ᖃᐅᔨᒪᔾᔪᑏᑦ  ᐅᓂᒃᑳᓕᐊᓃᑦᑐᑦ  

ᐊᑑᓗᐊᕐᓂᐊᖅᑐᑦ  ᓄᓇᕗᒻᒧᑦ  ᐊᒻᒪᓗ  ᐱᔾᔪᑎᖃᓗᐊᖅᑐᑦ  ᓄᓇᕗᒻᒥᒃ  (ᒪᓕᒃᑕᐅᓪᓗᑎᒃ  

ᒪᒃᐱᒐᐃᑦ  ᓈᓴᐅᑎᖏᑦ).  ᖃᓗᓈᑎᑑᖅᑐᑦ  ᓯᕗᓪᓕᐅᔪᑦ  ᖃᓄᐃᓕᖓᓂᖏᓐᓄᑦ  ᐆᒪᔪᐃᑦ  

ᐊᒥᓲᔪᓐᓃᖅᐸᓪᓕᐊᓗᐊᕐᓂᕋᖅᑕᐅᓯᒪᔪᑦ  ᑲᓇᑕᒥ    ᑲᑎᒪᔨᕋᓛᖏᓐᓄᑦ  ᐊᒻᒪᓗ  

ᖃᓄᐃᓕᖓᓂᖏᓐᓂᒃ  ᐅᓂᒃᑳᓕᐊᑦ  ᐱᓪᓗᒋᑦ    ᓯᒡᔭᕆᐊᑦ  ᑲᓇᑕᒥ  ᑕᕝᕙᓃᖃᑕᐅᒋᕗᑦ  

ᑐᑭᓯᓂᐊᕐᕕᒋᔪᓐᓇᖃᑦᑕᕐᓂᐊᕋᔅᓯᐅᒃ.   

 

ᖃᐅᔨᒪᑎᑦᑎᔾᔪᑏᑦ  ᐱᔾᔪᑎᖃᖅᑐᑦ  ᓯᒡᔭᕆᐊᓂᒃ  Buff-breasted  

Sandpiper−ᖑᓂᕋᖅᑕᐅᔪᓂᒃ  (ᒪᒃᐱᒐᐃᑦ  4-6) 

ᑕᒃᑯᐊ  ᒪᒃᐱᒐᐃᑦ  ᐃᓗᓕᖏᑦ  ᐅᓂᒃᑳᖅᐳᑦ  ᖃᓄᖅ  ᑕᐅᑐᖃᕐᒪᖔᑦ  ᓯᒡᔭᕆᐊᑦ,  

ᐊᓯᖏᓐᓂᒡᓗ  ᖃᐅᔨᔭᐅᔪᓐᓇᖅᑐᓂᒃ  ᐱᔾᔪᑎᖃᖅᑐᓂᒃ  ᓯᒡᔭᕆᐊᕐᓂᒃ. 

• ᓯᒡᔭᕆᐊᖅ  ᑖᓐᓇ  ᐊᖏᔪᐊᓘᖏᓇᓂᓗ  ᒥᑭᔪᐊᐱᐅᓇᓂᓗ    

ᓯᒡᔭᒥᐅᑕᐅᓱᖑᕗᖅ.   

• ᐊᖑᓴᓪᓗᐃᓪᓗ  ᐊᕐᓇᐃᓪᓗᐃᓪᓗ  ᐊᔾᔨᒌᒃᑑᔭᑦᑎᐊᖅᑐᑦ  ᑭᓯᐊᓂ  ᐊᕐᓇᓪᓗᐃᑦ  

ᒥᑭᓐᓂᖅᓴᐅᔪᑦ  ᐊᖑᓴᓪᓕᕐᓂᒃ  ᐊᒻᒪᓗ  ᐊᖑᓴᓪᓗᐃᑦ  ᐊᖏᔫᑎᐅᓂᖅᓴᓂᒃ  

ᑕᖅᓴᖃᓲᖑᓪᓗᑎᒃ  ᐃᓴᕈᐊᑕ  ᐊᑖᒍᑦ.   

• ᓯᒡᔭᕆᐊᑦ  ᖁᖅᓱᔮᖅᑑᖃᑦᑕᖅᑐᑦ−ᑲᔫᓪᓗᑎᒃ  ᑕᖅᓴᖏᓐᓂ  ᑕᒪᐃᓐᓂᑦᑎᐊᖅ  

ᒥᖁᖃᕐᓂᖏᓐᓂ.  ᑲᔪᕐᓂᒃ  ᑕᖅᓴᖃᓱᖑᕗᑦ  ᐅᕝᕙᓗᓐᓃᑦ  ᓴᓂᒨᖓᔪᓂᒃ  

ᑕᖅᓴᖃᓲᖑᓪᓗᑎᒃ  ᓂᐊᖁᐊᑕ  ᖄᖓᒍᑦ,  ᑐᓄᐊᓂ  ᖁᖓᓯᖓᑕ  ᐊᒻᒪᓗ  

ᓴᓂᐊᓂ  ᖃᑕᒎᑦ/ᓯᕝᕕᖓᒍᑦ,  ᐊᒻᒪᓗ  ᕿᕐᓂᕐᓂᖅᓴᐅᖃᑦᑕᖅᑐᑦ  ᐃᕆᓂᖏᑦ  

ᑐᓄᐊᓃᑦᑐᑦ,  ᐸᐱᒃᑯᑦ/ᐊᐱᖁᒃᑯᑦ/ᓴᖅᐱᐅᔭᒃᑯᑦ,  ᐊᒻᒪᓗ  ᓱᓗᖕᒥᒍᑦ.  ᓂᐅᖏᑦ  

ᖁᖅᓱᖅᑑᔪᑦ  ᐃᔨᖏᓪᓗ  ᕿᕐᓂᖅᑑᕐᓪᓗᑎᒃ  ᐊᕙᓗᖃᓲᖑᓪᓗᑎᒃ  ᖃᐅᓪᓗᖅᑐᒥᒃ  

ᐃᔨᖏᑦ. 

• ᑕᑭᓂᖃᕋᔪᒃᑐᑦ  18-20  cm−ᓂᒃ  ᐊᒻᒪᓗ  ᐅᖁᒪᐃᓐᓂᖃᕋᔪᒃᓱᑎᒃ  41-117  

g−ᒥᒃ. 

• ᑕᐃᒪᐃᑦᑐᑦ  ᓯᒡᔭᕆᐊᑦ  ᐱᓱᖕᓂᖏᓐᓂ  ᓂᐊᖁᐊ  ᖁᒻᒧᒃᑕᖅᐸᒃᑐᑦ.   

• ᐃᓚᒋᔭᐅᔪᑑᕗᖅ  ᑕᓐᓇ  ᐆᒪᔪᕐᓄᑦ  ᑕᐃᔭᐅᔪᓄᑦ  Trygnites-ᖑᓂᕋᖅᑕᐅᔪᓂᒃ  

ᖃᐅᔨᓴᖅᑎᓄᑦ. 

• ᐃᕙᕕᖃᓲᖑᕗᑦ  ᓄᐊᑦ  ᐊᒥᐊᓕᑲᒥᑦ  ᓄᓕᐅᖃᑦᑕᖅᓱᑎᒃ  ᐊᒥᓱᓂᖅᐹᖑᔪᑦ  

ᑲᓇᑕᐅᑉ  ᐅᑭᐅᖅᑕᖅᑐᖓᓂ. 

• ᐆᒪᔪᕐᓂ  ᓯᒡᔭᒥᐅᑕᐃᑦ  ᓄᐊᑦ  ᐊᒥᐊᓕᑲᒥ  ᑖᒃᑯᑦᑑᕗᑦ  ᐊᔾᔨᐅᖏᑦᑐᒥᒃ  

ᐱᐅᓯᖃᓲᑦ  ᓄᓕᐊᕐᓂᖏᓐᓂ.  ᐊᖑᓴᓪᓗᐃᑦ  ᑲᑎᖓᖃᑦᑕᖅᑐᑦ,  

ᑕᑯᒃᓴᐅᓇᓱᐊᖅᐸᒃᓱᑎᒃ  ᓄᓕᐅᒐᒃᓴᖅᓯᐅᕐᓂᖏᓐᓂ. 

• ᐊᖑᓴᓪᓗᐃᑦ  ᑭᓯᐊᓂ  ᐃᓚᒋᔭᐅᓲᑦ  ᓄᓕᐅᕐᓂᖏᓐᓂ,  ᐃᓚᒋᔭᐅᖃᑦᑕᖏᑦᑐᑦ  

ᐅᑉᓗᓕᐅᕐᓂᖏᓐᓂ,  ᒪᓐᓂᒃᑖᕐᓂᐊᓕᕐᓂᖏᓐᓂᒃ,  ᐊᒻᒪᓗ  

ᐱᐊᓛᖃᕐᓕᕐᓂᖏᓐᓂᒃ.   

 

ᓇᓂ  ᓇᔪᖃᑦᑕᕐᒪᖔᑦ  ᐊᒻᒪᓗ  ᖃᓄᖅ  ᐅᖓᓯᒃᑎᒋᔪᒦᓲᖑᖕᒪᖔᑕ  ᓯᒡᔭᕆᐊᑦ  

(ᒪᒃᐱᒐᐃᑦ  6-11) 

ᑖᒃᑯᐊ  ᒪᒃᐱᒐᐃᑦ  ᐅᓂᒃᑳᖅᓯᒪᔪᑦ  ᓇᓃᖃᑦᑕᕐᓂᖏᓐᓂᒃ  ᓯᒡᔭᕆᐊᑦ  ᓄᓇᕐᔪᐊᓕᒫᒥ,  

ᐱᓗᐊᖅᑐᒥᓗ  ᑲᓇᑕᐅᑉ  ᓄᓇᓗᐊᑕ  ᐃᓗᐊᓂ. 

 

• ᓯᒡᔭᕆᐊᖅᑕᖃᓲᖑᕗᑦ  ᐃᕙᕙᒃᑐᓂᒃ  ᐅᑭᐅᖅᑕᖅᑐᖅᐸᓯᐅᓂᖏᓐᓂᒃ  ᑲᓇᑕ,  

ᐊᓛᔅᑲ,  ᐊᒻᒪᓗ  ᕌᓯᐊᑉ  ᑲᓇᖕᓇᖅᐸᓯᐊᓂ.   

• ᐅᑭᐅᖅᓯᐅᖅᐸᒃᑐᑦ  ᓴᐅᑦ  ᐊᒥᐊᓕᑲᒥ  (ᓂᒋᐊᓂ  ᐊᒥᐊᓕᑲᕐᔪᐊᑉ  

ᓄᓇᓕᒫᖓᑕ),  ᐱᓗᐊᖅᑐᒥᒃ  ᓯᒡᔭᖏᓐᓂ  ᐋᔾᔮᓐᑏᓇ  Argentina,  ᐳᕆᓯᐅᓪ  

Brazil  ᐊᒻᒪᓗ  ᔫᕈᒡᒍᐃᒥ  Uruguay.   

• ᓯᒡᔭᕆᐊᑦ  ᐱᑕᖃᓲᑦ  ᑲᓇᑕᒥ  ᑕᒪᐃᓐᓂ  ᑎᑭᑉᐸᓪᓕᐊᓕᕐᓂᖏᓐᓂ  ᐊᒻᒪᓗ  

ᐃᕙᕕᒋᕙᒃᑕᖏᓐᓄᖓᐅᕙᓪᓕᐊᓂᖏᓐᓂᒃ.   

• ᓇᓚᐅᑦᑖᖅᑕᐅᓯᒪᔪᑦ  87%  ᐳᓴᓐᑎᖏᓐᓃᑦᑐᑦ  ᓄᐊᑦ  ᐊᒥᐊᓕᑲᒥᓲᖑᓂᖏᑦ  

ᑲᓇᑕᐅᑉ  ᓄᓇᖁᑎᖏᓐᓃᓲᖑᕗᑦ.   

• ᑲᓇᑕᒥ  ᓄᓕᐅᕐᕕᕕᒋᕙᒃᑕᖏᑦ  ᓄᓇᐃᑦ  ᐃᓂᖃᖅᐳᑦ  ᑕᐅᕘᓇ  

ᐅᐊᖕᓇᖅᐸᓯᐊᒍᑦ  ᓯᒡᔭᖏᓐᓂ  ᔪᑳᓐ,  ᓄᓇᑦᓯᐊᖅ,  ᐊᒻᒪᓗ  ᓄᓇᕗᑦ  ᐊᒻᒪᓗ  

ᐊᖏᓂᖃᖅᑐᒥᒃ  75%  ᐳᓴᓐᑎᒥᒃ  ᐊᖏᓂᖃᖅᑐᑦ  ᓄᐊᑦ  

ᐊᒥᐊᓕᑳᒦᖃᑦᑕᕐᓂᖏᓐᓂᒃ  ᓄᓕᐅᕐᕕᐅᕙᖕᓂᖏᓐᓂ.   

 

ᓇᔪᖅᐸᒃᑕᖏᑦ  ᐊᒻᒪᓗ  ᖃᓄᐃᑦᑑᓂᖏᑦ  ᐆᒪᔪᐃᑦ  (ᒪᒃᐱᒐᐃᑦ  11-21) 

ᑖᒃᑯᐊ  ᒪᒃᐱᒐᐃᑦ  ᐅᓂᒃᑳᖅᐳᑦ  ᓇᔪᖅᑕᐅᕙᓐᓂᖏᓐᓂᒃ  ᐱᑕᖃᕆᐊᖃᓲᖑᔪᓂᒃ  

ᐆᒪᔾᔪᑎᒃᓴᖏᓐᓄᑦ  ᐊᒻᒪᓗ  ᓇᔪᖅᑕᐅᕙᖕᓂᖏᓐᓂᒃ  ᓯᒡᔭᕆᐊᑦ,  ᐆᒪᔪᓂᖏᓐᓂᒃ,  ᑎᒥᖏᓐᓂᒃ,  

ᐱᐅᓯᕆᔭᖏᓐᓂᒡᓗ  ᐅᓂᒃᑳᕈᑕᐅᓗᑎᒃ.       

 

• ᓄᓕᐅᕐᕕᒋᕙᒃᑕᖏᓐᓂ,  ᓯᒡᔭᕆᐊᑦ  ᓄᓇᒦᓲᑦ  ᓇᐹᖅᑐᖃᖏᓐᓂᕐᒥ  ᓇᔪᖅᐸᒃᑕᖏᓐᓂᒃ. 

• ᑲᓇᑕᒥ,  ᓯᒡᔭᕆᐊᑦ  ᓄᓕᐅᕐᓂᖏᓐᓂ  ᓄᓕᐅᕋᔪᒃᐳᑦ  ᒪᓴᐅᓂᖏᓐᓂ  ᓄᓇᐃᑦ,  

ᖃᓂᒋᒐᔪᒃᑕᖏᓐᓂ  ᑕᓯᐊᕐᔪᐃᑦ,  ᑕᓰᑦ  ᐅᕝᕙᓗᓐᓃᑦ  ᒪᓴᐅᓃᓐᓇᕐᓂ  ᓄᓇᓂ,  

ᑭᓕᕐᓇᐃᓐᓇᐅᔪᓂ.   

• ᑎᑭᐸᓪᓕᐊᓂᖏᓐᓂ  ᓄᓇᕐᔪᐊᑉ  ᓂᒋᐊᓂᒃ  ᓄᓇᒦᒐᔪᖕᓂᖅᓴᐅᓲᖑᕗᑦ  ᒪᑐᐃᖓᔪᓂ  

ᓇᔪᕈᓐᓇᖅᑕᖏᓐᓂ,  ᓇᐹᖅᑐᖃᖏᓐᓂᐅᔪᓂ  ᓇᐃᑦᑑᑎᓂᒃ  ᐃᕕᒃᑕᖃᖅᑐᓂᒃ.   

• ᐅᑭᐅᒃᑯᑦ  ᓄᓇᒥ,  ᓇᔪᖃᑦᑕᖅᐳᑦ  ᐃᕕᖃᐅᑦᑎᐊᖅᑐᓂᒃ  ᓂᕆᕝᕕᐅᖃᑦᑕᖅᓯᒪᔪᓂ  

ᐊᖏᔫᑎᓄᑦ  ᐆᒪᔪᖁᑎᒋᔭᐅᔪᓄᑦ.   

• ᓯᒡᔭᕆᐊᑦ  ᓄᓕᐅᖅᐸᓪᓕᐊᓕᖃᑦᑕᖅᐳᑦ  ᖃᓂᒋᔭᖏᓐᓂ  ᐅᑭᐅᖃᓕᖅᑎᓪᓗᒋᑦ  ᓯᑕᒪᓂᒃ  

ᑕᓪᓕᒪᓂᒡᓗᓐᓃᑦ  (4-5−ᓂᒃ).   

• ᐅᓪᓗᖏᑦ  ᒪᓐᓂᓖᑦ  ᓄᓇᒥ  ᐃᓗᑐᓂᕐᒦᖃᑦᑕᖅᑐᑦ,  ᐃᓕᐅᖃᐃᕝᕕᐅᓯᒪᓪᓗᑎᒃ  

ᐃᕕᕕᓂᕐᓂᒃ,  ᓂᕐᓇᓂᒃ/ᐅᕆᐅᒐᕐᓂᒃ  ᐅᕝᕙᓗᓐᓃᑦ  ᑎᖓᐅᔭᕐᓂᒃ,  ᒪᓐᓂᒃᑖᕋᔪᒃᓱᑎᒡᓗ  

ᓯᑕᒪᐅᕙᒃᑐᓂᒃ  ᒪᓐᓂᖕᓂᒃ.   

• ᐊᕐᓇᓪᓗᐃᑦ  ᑕᒪᐃᓐᓂᒃ  ᐃᕙᔨᐅᕙᒃᑐᑦ  ᓇᔪᖅᑎᐅᔪᑑᓪᓗᑎᒃ  ᐱᐊᕋᕐᒥᓂᒃ.   

• ᖃᐅᔨᒪᔭᑦᑎᐊᖏᒻᒪᕆᒃᐳᑦ  ᓱᓇᒥᒃ/ᑭᓱᒥᒃ  ᓯᒡᔭᕆᐊᑦ  ᓂᕆᕙᖕᒪᖔᑕ,  ᑭᓯᐊᓂ  

ᐅᐲᖔᖑᓕᖅᑎᓪᓗᒋᑦ,  ᓂᕆᖃᑦᑕᖅᑐᑦ  ᑐᓄᒃᑯᑦ  ᓴᐅᓂᖃᖏᑦᑐᓂᒃ  ᐃᒍᑦᑕᕐᓂᒃ  

ᓲᕐᓗ.  ᓂᕆᑲᑦᑕᕐᒥᔪᑦ  ᐃᒪᕐᒥᐅᑕᓂᒃ  ᖁᑉᐱᕐᕈᕐᓂᒃ,  ᑐᒃᑑᔭᕐᓂᒃ  ᐊᒻᒪᓗ  ᑭᖑᒐᕐᓂᒃ.   

• ᒪᓐᓂᒃᓯᐅᖅᑕᐅᖃᑦᑕᖅᐳᑦ  ᒪᓐᓂᖏᑦ  ᓯᒡᔭᕆᐊᑦ  ᐊᔾᔨᒌᖏᑦᑑᑎᐅᔪᓄᑦ  ᐆᒪᔪᕐᓄᑦ,  

ᒪᑯᓂᖓ,  ᑎᕆᒐᓂᐊᑦ,  ᓯᒃᓰᑦ,  ᑐᓗᒐᐃᑦ,  ᓇᐅᔭᐃᑦ  ᐊᒻᒪᓗ  ᑲᔫᕐᓄᑦ/ᑭᒡᒐᕕᖕᓄᑦ.  

ᐃᓱᓐᖓᐃᑦ,    ᐅᒃᐱᒡᔪᐊᑦ  ᐊᒻᒪᓗ  ᖃᕝᕕᒑᕐᔪᐃᑦ    ᓯᒡᔭᕆᐊᕐᓂᐊᕐᐸᖕᒥᔪᑦ  

ᓄᓕᐊᕐᓂᖏᓐᓂ/ᐃᕙᓂᖏᓐᓂ.     

 

ᐊᒥᓲᑎᒋᓂᖏᑦ  ᐊᒻᒪᓗ  ᖃᓄᐃᓕᕙᓪᓕᐊᓂᖏᑦ  (ᒪᒃᐱᒐᐃᑦ  21-26) 

ᑖᒃᑯᐊ  ᒪᒃᐱᒐᐃᑦ  ᐅᓂᒃᑳᖅᐳᑦ  ᐆᒃᑐᕋᖅᑕᐅᓯᒪᓂᖏᓐᓂ  ᖃᐅᔨᔭᐅᓇᓱᐊᕐᓂᖏᓐᓂ  ᓯᒡᔭᕆᐊᑦ  

ᓇᓃᖃᑦᑕᕐᓂᖏᓐᓂᒃ,  ᐊᒥᓲᑎᒋᓂᖏᓐᓂᒃ  ᐊᒻᒪᓗ  ᖃᓄᐃᓕᕙᓪᓕᐊᓂᖏᓐᓂᒃ  ᐊᒻᒪᓗ  

ᐊᓯᔾᔨᖃᑦᑕᕐᓂᖏᓐᓂᒃ  ᐱᑕᖃᕐᓂᖏᓐᓂ.     

• ᐊᔪᕐᓇᖅᑐᒻᒪᕆᐅᕗᑦ  ᐊᑭᑐᔫᓪᓗᓂᓗ  ᓇᓚᐅᑦᑖᖅᑕᐅᓂᖏᓐᓄᑦ  ᐱᑕᖃᖅᑎᒋᓂᖏᑦ  

ᓯᒡᔭᕆᐊᑦ  ᓇᔪᖅᐸᒃᑕᖏᓐᓂ  ᓄᓕᐅᕐᓇᐅᓂᖓᓂ  ᖃᐅᔨᒪᔪᓐᓇᕐᓂᖅ,  ᐱᔾᔪᑕᐅᓗᓂ  

ᓇᓂᑐᐃᓐᓈᖃᑦᑕᕐᓂᖏᓐᓂᒃ,  ᐊᒻᒪᓗ  ᐱᔾᔪᑕᐅᓂᖏᓐᓄᑦ  ᐊᖑᓴᓪᓗᐃᑦ  

ᑲᑎᖓᖃᑦᑕᕐᓂᖏᓐᓂᒃ  ᐊᒻᒪᓗ  ᓄᓕᐅᓕᖅᑐᑦ  ᐊᕐᓇᓪᓗᑯᐃᑦ  ᐊᑯᓯᒪᖃᑦᑕᕐᓂᖏᓐᓂ.   

• ᑕᒪᕐᒥᑲᓴᐃᑦ  ᓇᓃᖃᑦᑕᕐᓂᖏᓐᓂᒃ  ᓇᓚᐅᑦᑖᕈᑕᐅᓯᒪᔪᑦ  ᑐᖓᕕᖃᖅᓯᒪᔪᑦ  

ᐃᓱᖃᓪᓚᕆᒃᓯᒪᔪᓂᒃ  ᓈᓴᖅᑕᐅᖃᑦᑕᖅᓯᒪᓂᖏᓐᓂᒃ  ᐅᑭᐅᒃᑯᑦ  ᓇᔪᖅᐸᒃᑕᖏᓐᓂ,  

ᐊᒻᒪᓗ  ᐊᖅᑯᑎᖏᓐᓂ  ᐅᑭᐅᖅᑕᖅᑐᖓᐅᕙᓪᓕᐊᓂᖏᓐᓂ. 

• ᐊᒥᓲᑎᒋᓂᖏᓐᓂᒃ  ᓇᓚᐅᑦᑖᖅᑕᐅᓯᒪᔪᑦ  ᑐᖓᕕᐅᔪᓐᓇᖃᑦᑕᖅᓯᒪᖏᒻᒪᑕ,  

ᐊᓯᔾᔨᖅᓯᒪᓗᐊᕐᓂᑰᓂᖏᓐᓄᑦ  20−ᓂᒃ  ᐊᕐᕋᒍᓂᒃ  ᐊᓂᒍᖅᓯᒪᓕᖅᑐᒥᒃ.   

• ᒫᓐᓇᓵᖑᓂᐹᖅ  ᐊᒥᓲᑎᒋᓂᖏᓐᓂᒃ  ᓇᓚᐅᑦᑖᓚᐅᖅᑕᐅᓯᒪᔪᑦ  ᐃᓱᒪᓇᖅᑐᑦ  ᓯᒡᔭᕆᐊᑦ  

ᓄᓇᕐᔪᐊᓕᒫᒥ  ᐊᒥᓲᓂᖃᕐᓂᖏᓐᓂᒃ  56,000.     

• ᐅᒃᐱᕆᔭᐅᕗᖅ  ᑖᒃᑯᐊ  ᑎᖕᒥᐊᑦ  ᓄᖑᑕᐅᑲᓴᓚᐅᖅᓯᒪᓂᖏᓐᓂᒃ  1920−ᖏᓐᓂ  

ᐱᒋᐊᓕᓵᖅᑐᓂ  ᐊᕐᕋᒍᖏᑦ,  ᐱᔾᔪᑕᐅᓂᕐᒧᑦ  ᓂᐅᕐᕈᑎᒃᓴᐅᓂᖏᓐᓄᑦ  

ᐱᑕᖅᑕᐅᕙᓚᐅᕐᓂᖏᓐᓂᒃ  ᐃᓱᖅᐸᓯᐊᓂ  1800  ᐊᕐᕋᒍᐃᑦ  ᐊᒪᓗ  

ᐱᒋᐊᓕᓵᕐᓂᖏᓐᓂ  1900  ᐊᕐᕋᒍᖏᑦ.     

• ᐅᒃᐱᕆᔭᐅᕗᖅ  ᐊᒥᓲᑎᒋᓂᖏᑦ  ᓱᓕ  ᑲᑕᒃᐸᓪᓕᐊᑐᐃᓐᓇᓚᐅᖅᑐᑦ  ᐊᓂᒍᖅᓯᒪᓕᖅᑐᓂ  

ᐊᒥᓱᒐᓴᐅᓕᖅᑐᓂᒃ  ᖁᓕᐅᓈᕇᖅᑎᖅᓯᒪᔪᓂ  ᐊᕐᕋᒍᓂᒃ,  ᑭᖑᓂᐊᓂᓗᓐᓃᑦ  

ᓂᐅᕐᕈᑎᒃᓴᐅᔪᓐᓇᕐᓂᖏᓐᓄᑦ  ᐱᑕᖅᑕᐅᖃᑦᑕᕐᕈᓐᓇᕐᓂᖏᑦ  ᓄᖃᖅᑎᑕᐅᒐᓗᐊᕋᒥᒃ.   

• ᖃᐅᔨᒪᔾᔪᑎᓕᐊᕕᓃᑦ  ᓄᓇᑦᓯᐊᕐᒥ/ᓄᓇᕗᒻᒥᓗ  ᑎᖕᒥᔪᓐᓇᖅᑐᓂᒃ  ᖃᐅᔨᓴᕈᑏᑦ  

(1971-2009)  ᑕᑯᒃᓴᐅᑎᑦᑎᔪᑦ  ᐱᒻᒪᕆᐅᔪᒥᒃ  ᐊᓯᔾᔨᖅᓯᒪᖏᓐᓂᖏᓐᓂᒃ  ᓯᒡᔭᕆᐊᑦ  

ᑲᔪᖅᐸᒃᑕᑐᖃᖏᑦ  ᐊᓂᒍᖅᓯᒪᓕᖅᑐᓂ  40−ᓂᒃ  ᐊᕐᕋᒍᓂᒃ.   

• ᑕᐃᒪᓕ  ᓯᒡᔭᕆᐊᑦ  ᐊᒥᓲᑎᒋᓂᖏᑦ  ᑲᓇᑕᒥ  ᑲᑕᒃᐸᑕ  ᑎᑭᓪᓗᒋᑦ  

ᐃᑲᔪᖅᑕᐅᔭᕆᐊᖃᕐᓂᐊᓕᕈᑎᒃ,  ᐊᔪᕐᓇᖅᓯᔪᒻᒪᕆᐅᓇᔭᖅᑐᖅ  ᐊᒥᓱᕈᖅᓯᐊᕆᔭᐅᓂᖏᑦ  

ᑲᓇᑕᒦᓲᑦ  ᐱᔾᔪᑕᐅᓂᖏᓐᓄᑦ  25%  ᐳᓴᓐᑎᑦ  ᑲᓇᑕᒦᖃᑦᑕᖅᑐᑦ  ᐊᓯᖏᓐᓂᑦᑕᐅᖅ  

ᓄᓕᐅᖅᐸᖕᒥᖕᒪᑕ.   

 

ᐅᓗᕆᐊᓇᕈᑕᐅᔪᑦ  ᐊᒻᒪᓗ  ᐊᔪᕐᓇᕈᑕᐅᔪᑦ  (ᒪᒃᐱᒐᐃᑦ  26-30) 

ᑖᒃᑯᐊ  ᒪᒃᐱᒐᐃᑦ  ᐅᓂᒃᑳᖅᐳᑦ  ᐊᔾᔨᒌᖏᑦᑑᑎᐅᔪᓂᒃ  ᐅᓗᕆᐊᓇᕈᑕᐅᔪᓂᒃ  ᓯᒡᔭᕆᐊᑦ  

ᐱᑕᖃᕐᓂᖏᓐᓄᑦ  ᐅᕝᕙᓗᓐᓃᑦ  ᐊᒥᓲᑎᒋᓂᖏᓐᓄᑦ  ᑲᑕᒃᐸᓪᓕᐊᔾᔪᑕᐅᑐᐃᓐᓇᖅᑐᑦ.  ᑕᒪᒃᑯᐊ  

ᐅᓗᕆᐊᓇᕈᑎᑦ  ᐃᓚᖃᖅᑐᑦ  ᒪᑯᓂᖓ:   

- ᓇᔪᖅᐸᒃᑕᖏᑦ  ᓱᕈᖅᑕᐅᓯᒪᓂᖏᓐᓄᑦ/ᐱᑕᖃᕈᓐᓃᕐᓂᖏᓐᓄᑦ 

- ᐊᕙᑎᒥ  ᓱᕈᕐᓇᖅᑐᑦ 

- ᓯᓚᐅᑉ  ᐊᓯᔾᔨᖅᐸᓪᓕᐊᓂᖓᓄᑦ 

- ᐱᑕᖅᑕᐅᖃᑦᑕᕐᓂᖏᑦ  ᓛᑎᓐ  ᐊᒥᐊᓕᑲᒥᐅᓂ 

ᓴᐳᓐᓂᐊᖅᑕᐅᓂᖏᑦ,  ᖃᓄᐃᓕᖓᓂᖏᑦ  ᐊᒻᒪᓗ  ᐃᓕᑕᕆᔭᐅᓯᒪᓂᖏᑦ  (ᒪᒃᐱᒐᐃᑦ  

31-33) 

ᑖᒃᑯᐊ  ᒪᒃᐱᒐᐃᑦ  ᐅᓂᒃᑳᕈᑕᐅᔪᑦ  ᓄᓇᕐᔪᐊᕐᒥᐅᓄᑦ  ᑲᓇᑕᒥᐅᑕᓄᓪᓗ  

ᓴᐳᓐᓂᐊᖅᑕᐅᓯᒪᓂᖏᓐᓂᒃ  ᐊᒻᒪᓗ  ᖃᓄᐃᓕᖓᓕᕐᓂᖏᓐᓂᒃ  ᓯᒡᔭᕆᐊᑦ.   

• ᑲᓇᑕᐅ  ᓯᓚᑖᓂ,  ᓯᒡᔭᕆᐊᑦ  ᑎᑎᖅᑕᐅᓯᒪᓕᖅᐳᑦ  ᓄᖑᓕᕐᓂᕋᖅᑕᐅᔪᓄᑦ  ᐆᒪᔪᕐᓄᑦ  

ᑎᑎᖃᖁᑎᒋᔭᐅᔪᓂ  ᓄᓇᕐᔪᐊᕐᒥ  ᐊᖏᕈᑏᑦ  ᑎᖕᒥᐊᑦ  ᑎᑭᑦᑕᖅᑐᑦ  ᐆᒪᔪᐃᑦ  

ᐸᐸᑕᐅᖏᑦᑐᑦ.   

• ᓴᐳᓐᓂᐊᖅᑕᐅᓯᒪᔪᑦ  ᐊᑖᒍᑦ  ᑲᓇᑕᓕᒫᒥ  ᑎᑭᑦᑕᖅᑐᑦ  ᑎᖕᒥᐊᑦ  ᑎᑭᑦᑕᖅᑐᑦ  

ᐊᖏᕈᑕᐅᓂᖏᓐᓄᑦ  ᒪᓕᒐᖅᑎᒍᑦ.   

• ᓴᐳᓐᓂᐊᖅᑕᐅᓯᒪᒋᕗᑦ  ᐊᑖᒍᑦ  ᑲᓇᑕᐅᑉ  ᐊᕕᒃᑐᖅᓯᒪᓂᖏᓐᓂ/ᐅᑭᐅᖅᑕᖅᑑᑉ  

ᐊᕕᒃᑐᖅᓯᒪᓂᖏᓐᓂ  ᒪᓕᒐᖅᑎᒍᑦ,  ᓲᕐᓗ  ᐋᓪᐳᑕᒥ  ᐆᒪᔪᓕᕆᓂᕐᒧᑦ  ᒪᓕᒐᖅᑎᒍᑦ,  

ᓴᔅᑳᑦᓱᐋᓐ  ᐆᒪᔪᓕᕆᓂᕐᒧᑦ  ᒪᓕᒐᖅᑎᒍᑦ  ᐊᒻᒪᓗ  ᓄᓇᕗᒻᒥ  ᐆᒪᔪᓕᕆᓂᕐᒧᑦ  

ᒪᓕᒐᖅᑎᒍᑦ.   

• ᒫᓐᓇᐅᔪᖅ  ᓴᐳᓐᓂᐊᖅᑕᐅᔾᔪᑏᑦ  ᓴᐳᓐᓂᐊᕈᑕᐅᑐᐃᓐᓇᖅᑐᑦ  ᐆᒪᔪᕐᓂᒃ  ᑖᒃᑯᓂᖓ  

ᑭᓯᐊᓂ  ᓴᐳᓐᓂᐊᖅᓯᒪᔾᔪᑕᐅᖏᑦᑐᑦ  ᓇᔪᖅᐸᒃᑕᖏᓐᓂᒃ  ᓯᒡᔭᕆᐊᑦ.   

• ᓯᒡᔭᕆᐊᑦ  ᐃᓱᒪᒋᔭᐅᕗᑦ  "ᖃᓂᓐᓂᖏᓐᓂᒃ  ᐅᓗᕆᐊᓇᖅᑐᒦᓕᕐᓂᖅ"  ᓄᓇᕐᔪᐊᕐᒥ  

ᓴᐳᓐᓂᐊᖅᑕᐅᑎᑦᑎᓂᕐᒧᑦ  ᔫᓐᓂᐊᓐᑯᑦ  ᑲᑐᔾᔨᖃᑎᒋᒡᔪᐊᖏᓐᓄᑦ.   

• ᑲᓇᑕᒥᐅᑕᓂ  ᓯᒡᔭᒥᐅᑕᐃᑦ  ᓴᐳᓐᓂᐊᖅᑕᐅᓯᒪᓂᖏᓐᓄᑦ  ᐸᕐᓇᐅᑎᑦ  ᑎᒃᑯᐊᖅᓯᓯᒪᔪᑦ  

ᓯᒡᔭᕆᐊᕐᓂᒃ  ᐆᒪᔫᓂᖅ  ᐳᖅᑐᔪᒻᒪᕆᖕᒥᒃ  ᐃᓱᒪᓘᑕᐅᓂᖅ.   

• ᐊᒥᐊᓕᑲᒥᐅᓂ  ᓯᒡᔭᒥᐅᑕᐃᑦ  ᓴᐳᓐᓂᐊᖅᑕᐅᓂᖏᓐᓄᑦ  ᐸᕐᓇᐅᑏᑦ  

ᒫᓐᓇᓵᖑᓚᐅᖅᑐᖅ  ᓄᑖᕈᕆᐊᖅᑎᑦᑎᓚᐅᖅᑐᑦ  ᑎᒃᑯᐊᖅᑕᐅᓯᒪᓂᖏᓐᓂᒃ  ᓯᒡᔭᕆᐊᑦ  

ᒪᓕᒐᖅᑎᒍᑦ  'ᖁᑦᑎᒃᑐᒥᒃ  ᐃᓱᒪᓘᑕᐅᓂᖏᓐᓂᒃ'  'ᖁᑦᑎᒃᑐᒧᑦ  

ᐱᑕᖃᕈᓐᓃᕈᓐᓇᕐᓂᖏᓐᓂᒃ".   

• ᓇᐃᑦᓱᓲᕝᑯᑦ  NatureServe−ᑯᑦ  ᑎᒥᖁᑎᖓᓐᓂ  ᓇᓗᓇᐃᖅᓯᓯᒪᓕᖅᑐᑦ  ᓯᒡᔭᕆᐊᕐᓂᒃ  

ᐃᒫᒃ  'ᓇᓗᓇᐃᖏᑦᑐᑦ  ᖃᓄᐃᖏᓐᓂᖏᓐᓂᒃ'  ᑕᒪᐃᓐᓂᒃ  ᑲᓇᑕᒥ  ᐊᒥᐊᓕᑲᒥᐅᓂᓗ.   

• ᑲᓇᑕᒥ,  ᑖᒃᑯᐊ  ᐆᒪᔪᐃᑦ  ᓇᓗᓇᐃᖅᑕᐅᓯᒪᔪᑦ  ᑲᓇᑕᓕᒫᒥ  

"ᐊᒃᑐᖅᑕᐅᑲᐅᑎᒋᔪᓐᓇᕐᓂᖏᓐᓂᒃ'.   

• ᑲᓇᑕᐅᑉ  ᐊᕕᒃᑐᖅᓯᒪᓂᖏᓐᓂ/ᐅᑭᐅᖅᑕᖅᑐᑉ  ᐊᕕᒃᑐᖅᓯᒪᓂᖏᓐᓂ,  

ᓇᓗᓇᐃᒃᑯᑦᑎᖅᑕᐅᓯᒪᑎᒋᓂᖏᑦ  ᓯᒡᔭᕆᐊᑦ  ᐊᔾᔨᒌᖏᑦᑑᑎᐅᕗᑦ.  ᔪᑳᓐᒥ  

ᓇᓗᓇᐃᖅᑕᐅᓯᒪᕗᑦ  'ᐅᓗᕆᐊᓇᖅᑐᒦᑦᑐᓐᓇᕐᓂᖏᓐᓂᒃ';  ᓄᓇᑦᓯᐊᕐᒥ,  ᓄᓇᕗᑦ,  

ᒫᓂᑑᐸ  ᐊᒻᒪᓗ  ᑯᐸᐃᒃᒥ  'ᐊᒃᑐᖅᑕᐅᑲᐅᑎᒋᔪᓐᓇᖅᑐᑦ'−ᒥᒃ;  ᐳᕆᑎᔅ  ᑲᓚᒻᐱᔭᒥ,  

ᐋᓪᐴᑕ,  ᓴᔅᑳᑦᓱᐊᓐ,  ᐊᒻᒪᓗ  ᐳᕆᓐᔅ  ᐃᑐᐊᖅ  ᐊᐅᓚᓐᓂ  ᕿᑭᖅᑕᖓᓂ,  

'ᖃᓄᐃᖏᑦᑐᑦ';  ᐋᓐᑎᐅᕆᔫᒥ  ᓇᓗᓇᐃᒃᑯᑦᑎᖅᑕᐅᓯᒪᔪᖅ  ᓱᓕ  

ᓇᓗᓇᐃᖅᑕᐅᓯᒪᖏᓐᓂᕋᖅᑕᐅᔪᒥᒃ  ᐊᒻᒪᓗ  ᓂᐅ  ᐳᕋᓐᔅᐅᐃᒃᒥ,  ᓅᕙ  ᔅᑰᓯᐊ,  

ᓂᐅᕙᓐᓛᓐ  ᐊᒻᒪᓗ  ᓚᐸᑐᐊᕆᒥ,  ᐃᓱᒪᒋᔭᐅᓯᒪᔪᖅ  'ᑕᐅᕗᖓᖃᑦᑕᖏᑦᑐᑐᖃᐅᓂᖅ'.   

• ᐊᒥᐊᓕᑲᒥᐅᑦ  ᐃᖃᓗᓕᕆᔨᖏᑦ  ᐊᒻᒪᓗ  ᐆᒪᔪᓕᕆᔨᒃᑯᖏᓐᓂᒃ  ᐱᔨᑦᑎᕋᐃᔨᖏᑦ  

ᐃᓱᒪᖃᖅᑐᑦ  ᓯᒡᔭᕆᐊᑦ  ᐆᒪᔫᓂᖏᓐᓂᒃ  ᖁᑦᑎᒃᑐᒻᒪᕆᖕᒥᒃ  

ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᕐᒧᑦ  ᐃᓱᒪᓘᑕᐅᓂᖅ.   

• ᓯᒡᔭᕆᐊᑦ  ᓇᓗᓇᐃᒃᑯᑕᖃᖅᑎᑕᐅᔪᑦ  ᐅᓗᕆᐊᓇᖅᑐᒦᓕᕐᓂᖅ  ᐋᕐᔾᔭᓐᑏᓐᓇᒥ  

Argentina−ᒥ  ᐊᒻᒪᓗ  ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ  ᓄᓇᖓᓐᓂ  ᐳᕆᓯᐅᓪ  

ᓄᓇᖓᓐᓂ  ᑕᐃᔭᐅᔪᒥ  ᕆᐅ  ᒎᕌᓐᑎ  ᑐᓲᓪ−ᒥ  Rio  Grande  do  Sul−ᒥ.  

ᐃᓕᑕᕆᔭᐅᓯᒪᔪᖅ  ᓯᕗᓪᓕᐅᑎᑕᐅᔭᕆᐊᖃᕐᓂᖅ  ᐆᒪᔪᕐᓂ  

ᓴᐳ10ᓂᐊᖅᑕᐅᓯᒪᔭᕆᐊᖃᖅᑐᓂ  ᔪᕆᒡᒍᐃᒥ  Uruguay−ᒥ  ᐊᒻᒪᓗ  

ᑎᑎᕋᖅᑕᐅᓯᒪᓪᓗᑎᒃ  ᒪᓕᒐᖏᓐᓂ  ᖃᓂᒋᔭᖃᓕᕐᓂᖅ  ᐅᓗᕆᐊᓇᕈᓐᓇᖅᑐᒧᑦ  

ᐹᕌᒍᕇᒥ  Paraguay−ᒥ.   

• ᐃᓚᖏᑦ  ᐃᓚᓐᓇᒻᒪᕆᖏᑦ  ᓯᒡᔭᕆᐊᑦ  ᑕᒪᐃᓐᓂᒃ  ᓇᔪᖅᐸᒃᑕᖏᑦ  ᒪᓕᒐᖅᑎᒍᑦ  

ᓴᐳᓐᓂᐊᖅᑕᐅᓯᒪᕗᑦ.  ᓄᓕᐅᕐᕕᖏᑦ  ᐃᕙᕕᖏᑦ  ᓄᓇᖏᓐᓂ  ᐃᓚᖏᑦ  

ᓇᔪᖅᐸᒃᑕᖏᑦ  ᓴᐳᓐᓂᐊᖅᑕᐅᓯᒪᔪᑦ  ᐊᕕᒃᑐᖅᓯᒪᓂᖏᓐᓂ  ᓄᓇᒥᐅᑕᑐᖃᐃᑦ  

ᓴᐳᓐᓂᐊᖅᑕᐅᓯᒪᕝᕕᖏᓐᓂ,  ᕌᖑᓪ  ᐊᐅᓚᓐᑦ  ᕿᑭᖅᑕᖓᓂ,  Wrangle  Island−ᒥ,  

ᕌᓯᐊᒥᐅᓂ  ᐊᒻᒪᓗ  ᐅᑭᐅᖅᑕᖅᑐᒥ  ᓄᓇᓕᒫᖓᓐᓂ  ᐊᓚᔅᑲᐅᑉ  ᐆᒪᔪᖃᕐᕕᖕᓂ.  

ᑲᓇᑕᒥᓕ,  ᓴᐳᓐᓂᐊᖅᑕᐅᓯᒪᕗᑦ  ᑕᐅᕙᓂ  ᐊᕼᐃᐊᖅᒥ  ᑎᖕᒥᐊᖃᕐᕕᖕᒥ,  ᓄᓇᕗᑦ,  

ᐊᐅᓚᖅᕕᖕᒥ  ᑲᓇᑕᒥᐅᑕᓕᒫᓄᑦ  ᒥᖑᐃᖅᓯᕐᕕᖕᒥ,  ᓄᓇᑦᓯᐊᕐᒥ  ᐊᒻᒪᓗ  ᐃᕙᕕᖕᒥ  

ᑲᓇᑕᒥᐅᑕᓕᒫᓄᑦ  ᒥᖑᐃᖅᓯᕐᕕᖕᒥ,  ᔪᑳᓐᒥ.  ᓴᐳᓐᓂᐊᖅᑕᐅᓯᒪᖕᒥᔪᑦ  

ᑲᓇᑕᒥᐅᑕᓕᒫᓄᑦ  ᒥᖑᐃᖅᓯᕐᕕᖕᓂ  ᖃᓗᓈᑦ  ᓄᓇᖏᓐᓂ,  ᐊᖅᑯᓵᖅᑕᐅᓯᒪᖃᑦᑕᖅᑐᑦ  

ᐅᑭᐅᖅᑕᖅᑐᒧᑦ  ᑲᔪᓯᕙᓪᓕᐊᓂᖏᓐᓂᒃ.   

